
Um leikskólann 
Leikskólinn Kiðagil er staðsettur í Glerárhverfi á Akureyri. Skráð heimilisfang er Kiðagil 9, 

603 Akureyri. Skólastjóri á komandi starfsári er Inda Björk Gunnarsdóttir. Leikskólinn 

Kiðagil var opnaður í september 1995 og hefur því starfað í 23. ár. Rekstaraðili leikskólans er 

Akureyrarbær.  

 

Tölulegar upplýsingar um börn 
Áætlaður fjöldi barna skólaárið 2018-2019 er 96 börn en nú við skólan eru 93 börn, 45 drengir 

og 47 stúlkur. Meðaldvalartíma barna er ekki aðvelt að fastsetja en ef miðað er við 

upplýsingar sem liggja fyrir þegar þessi skýsla er skrifuð má búast við að 4 börn verði í sjö 

tíma vistun, 23 börn verði í átta tíma vistun og 54 börn verði í 8,25-8,50 tíma. Meðal 

vistunartími barna verður 8 tímar á dag.   

 

Fjöldi barna sem fyrirsjáanlegt er að þurfi á sérkennslu vegna greiningar, eru 2  drengir og 3,2 

stúlkur. Í þessari tölu er ekki sú sérkennsla sem fer inná deildir vegna hegðunarörðuleika. 

Árið 2018-2019  má áætla að það verði 4 börn sem eru tvítyngd.  

 

Starfsmannamál 
Starfsmenn Kiðagils næsta skólaár verða 28 í 21,78 stöðugildum. Þetta getur þó verið 

breytilegt eftir því hvernig vistunartíma barna verður háttað. Hlutfall fagmanna á deild er 

áætlað 58% og fagmenntun í húsinu 62%. Þetta skólaárið ætlum við að vanda að vera með 

fræðslu fyrir starfsfólk. Í daglegu starfi vinnum við eftir SMT félagsfærni og getum boðið 

foreldrum uppá PMT foreldrafærnis upplýsingar. Vegna þessa komum við með SMT fræðslu 

inn á starfsmannafundi. Auk þess fær starfsmannahópurinn annarskonar fræðslu sem stuðlar 

að því að styrkja fólk í starfi og gera starfsmannahópinn en betri en hann er. Meðal þeirrar 

fræðslu sem verður skólaárið 2018-2019 má nefna fyrirlestra um læsi, kvíða barna, núvitund, 

reiðistjórnun, SMT og kjörþögli. Einnig verður haldið skyndihjálparnámskeið fyrir allan 

starsfmannahópinn. Á skólaárinu mun vera lögð áhersla á að vinna með og kynna sér betur 

Barnasáttmála Sameinuðuþjóðanna. Skólanámsskráin okkar er í sífelldri skoðun og er alltaf 

höfð til hliðsjónar þegar deildarstarfsmenn vinna að námsskrá skólaársins. Reglulega eru 

haldnar kynningar á áhersluþáttum leikskólans, spurningalistar lagðir fyrir og starfsmönnum 

gefið tækifæri á að vera með í þróun þeirra. 

 

 



Faglegar áherslur 
Hugmyndafræði Kiðagils byggir meðal annars á uppgötvunarnámi og námi í gegnum 

framkvæmd og leik og tengist þar með kenningum John Dewey. Einnig byggist starf skólans á 

kenningum Lev Vigotsky um þroskakosti barnins, að það læri best í félagslegri samvinnu við 

aðra. Leikskólinn Kiðagil leggur megin áherslu á leikskólalæsi. Þar er innlögn varðandi 

bókstafi og læsi frá fyrsta degi barns í skólanum og verkefni og daglega samvera tengd 

byrjendalæsi sem byggist í stórum dráttum á læsiskennslu í gegnum leik. Kiðagil starfar 

einnig eftir SMT-skólafærni. Starfsfólk sem byrjar á Kiðagili fær kynningu á SMT-skólafærni 

stuttu eftir að það hefur störf.  

Leikskólinn starfar einnig á grundvelli Aðalnámsskrár leikskóla frá árinu 2011 og er 

skólanámsskrá Kiðagils notuð til hliðsjónar þegar unnið er að námsskrárgerð fyrir hverja önn. 

Auk þessa sem upp er talið leggur Kiðagil áherslu á endurnýtingu og að gera nemendur virka í 

umhverfismálum. 

Mat og umbætur 

Innra mat Kiðagils fer fram með matslistum. Unnið er með matslista til að athuga hvort ekki 

sé verið að vinna rétt með SMT-skólafærni. Þá eru bæði starfsmenn og nemendur spurðir. 

Fylltir eru út matslistar varðandi leikskólalæsið og varðandi heilsueflandi leikskóla.  Þar 

kemur fram hvað skólinn er að gera vel og hvað má betur fara.   

Sveitarfélagið sér um ytra mat sem og Menningar- og menntamálaráðuneytið. Á hverju ári er 

gerð könnun hjá starfsmönnum Akureyrarbæjar varðandi líðan í vinnu. Farið er yfir 

kannanirnar með starfsmannahópnum. Einnig eru kannanir sendar til foreldra varðandi 

þjónustu sem leikskólar eru að veita. Gerðar eru úbætur í kjölfar þessara kannanna ef þörf 

þykir. Fylgst er reglulega með því hvort leikskólinn fylli þær reglugerðir sem hann á að fylla 

hvort sem um er að ræða innan eða utanhúss.  

Ef einhverju af þessu er ábótavant er lausna leitað með þeim aðilum sem eiga í hlut.  

 

 

 

Foreldrasamstarf 
Á hverju ári er kosið í foreldraráð og foreldrafélag. Hlutverk foreldraráðs, er samkvæmt 

lögum um leikskóla nr. 90/2008, að gefa umsagnir til leikskóla og skólanefndar um 

skólanámskrá og aðrar áætlanir sem varða stafsemi leikskólans. Foreldraráð skal fylgjast með 



framkvæmd skólanámsskrár og annarra áætlana innan leikskólans og kynningu þeirra fyrir 

foreldrum. Foreldraráð hefur umsagnarrétt um allar meiriháttar breytingar á skólastarfinu. Í 

foreldraráði Kiðagils sitja þrír foreldrar.  

Í foreldrafélagi Kiðagils sitja allir foreldrar sem eiga börn á Kiðagili. Félagið er einnig opið 

starfsfólki. Markmið félagsins er að tryggja sem besta velferð barna í leikskólanum og styrkja 

samskipti milli foreldra/forráðamanna, starfsfólks og barna. Í stjórn foreldrafélagsins sitja 

formaður, varaformaður, gjaldkeri og ritari ásamt þremur meðstjórnendum. Aðalfundur er 

haldinn ár hvert á tímabilinu 1. október til 15. nóvember. Boðað er til annara foreldrafunda ef 

þörf þykir. 

Foreldraviðtöl eru við foreldra á aðlögunartíma barna þeirra. Einnig eru foreldraviðtöl tvisvar 

á ári í október og í mars. Þetta er nýlunda og hluti af úrbótaáætun eftir umfjöllun starfsfólks á 

síðustu foreldrakönnun.   Foreldrum stendur alltaf til boða að hitta kennara deilda eða 

skólastjórnendur ef þeir óska eftir því. Kennarar boða einnig til fleiri foreldrasamtala ef þurfa 

þykir. 

 

Samstarf við grenndarsamfélag 
Samstarf við fræðslusvið er mjög reglulegt, fundað er með Fræðslustjóra ásamt öllum 

leikskólastjórum tvisvar í mánuði. Skólastjórar allra leik og grunnskóla funda tvisvar á önn. 

Leikskólaráðgjafi situr einnig fyrrnefnda fundi.  Leikskólaráðgjafi kemur á Kiðagil þegar þörf 

þykir til að meta deildarstörf. 

Kiðagil er í samstarfi við fjölskyldudeild. Bæði ráðgjafa þar vegna sérkennslumála og 

barnaverndarnefnd.  

Giljaskóli er okkar vinaskóli og er mikið samstarf við hann allt skólaárið sem endurspeglast í 

heimsóknum, árshátíðarboðum og samleik. Elsti árgangur á í mestu samstarfi við Giljaskóla. 

Einnig hefur leikskólinn aðgang að íþróttahúsi Giljaskóla alla fimmtudagsmorgna.  

Á hverju ári tekur elsti árgangur leikskólans þátt í verkefninu Logi og Glóð og er það verkefni 

um aðstoðarmenn slökkviliðsins og gefur börnunum góða innsýn í brunavarnir. Sem dæmi um 

samstarf sem Kiðagil á við grenndarsamfélagið má nefna bókasafnsferðir, listasýningar, 

strætóferðir og gönguferðir um bæinn okkar, svo eitthvað sé nefnt. 

 

 

 

 

 



Skóladagatal – dagskipulag 
Dagskipulag deilda Kiðagils er nokkuð misjafnt. Það ræðst af aldri barna. Hér eru dæmi um 

dagskipulag á elstu deild og yngstu deild.  

 

 
            

            

            

_________________________ 

Inda Björk Gunnasdóttir 

Skólastjóri 

 

 

_________________________ 

Jóna Finndís Jónsdóttir 

Formaður foreldraráðs 

 

 

_________________________ 

Elsa Dögg Benjamínsdóttir 

Meðstjórnandi foreldraráðs 

 

 

_________________________ 

Sigrún Ágústa Erlingsdóttir 

Meðstjórnandi foreldraráðs 

7:45 Leikskólinn opnar 

7:45-9:15 Leikur 

8:10-8:50 Morgunmatur 

9:15 Samvera 

9:25 

Leikskólalæsi/hópastarf/útivera/leikfimi/leikur 

11:40 Hádegismatur 

12:40 Hvíld 

13:00 Útivera 

14:15 Samvera 

14:30 Kaffitími 

15:00 Val 

16:15 Leikskólinn Lokar 

7:45 Leikskólinn opnar 

8:10 Morgunverður 

9:10 Leikur 

9:30 Þemastarf/könnunarleikur/leikfimi/útivera 

11:00 Bleyjuskipti/salerni/samvera 

11:30 Hádegismatur 

12:10 Hvíld 

13:00 Vakning/leikur/útivera 

14:15 Samvera 

14:30 Kaffitími 

15:00 Bleyjuskipti/salerni/samvera 

15:10 Leikur/útivera 

16:15 Leikskólinn lokar 


